
 

რას ნიშნავს ჩემთვის სკოლა 

“ალბიონი” 
 

სკოლის ხსენებისას ადამიანებს სხვადასხვანაირი მოგონება უცოცხლდებათ 
ფიქრებში: თავიანთი მასწავლებლები, საკლასო ოთახები, კლასელებთან 

გატარებული დღეები, მოგონებად რომ არის ქცეული დღეს. შეიძლება, ხანდახან 
უსიამოვნო ემოციაც კი აღეძრას ვინმეს, როცა სკოლის პერიოდს გაიხსენებს, ეს ზუსტად 
არ ვიცი. მაგრამ ის კი ზუსტად ვუწყი, რა გამახსენდება მე, როდესაც მომავალში ამ 

დროში მოგზაურობას კიდევ ერთხელ მოვინდომებ  გონებით.  
 

ყველაფერი თებერვლიდან იწყება, 2018 წლის თებერვლიდან. როგორც წესი, 
სასკოლო ამბების დასაწყისად სექტემბერი ითვლება ხოლმე, მაგრამ საქმე ის 

გახლავთ, რომ შედარებით გვიან აღმოვჩნდი “სიკეთისა და ცოდნის ტაძარში.” იმ 
დღიდან “ალბიონი ჩემი ცხოვრების განუყოფელი ნაწილი გახდა და იმ დღეს 
აღმოვაჩინე ისეთი ადგილი, როგორშიც ყოველთვის ვოცნებობდი ვყოფილიყავი.  

 
სკოლა “ალბიონი” ჩემთვის, პირველ რიგში, სიყვარულს ნიშნავს, რომლის 

ადგილიც ამ “ტაძარში” ყოველთვის არის. სკოლა “ალბიონი” ჩემთვის ღიმილთან 
ასოცირდება, იმ ღიმილთან, ყველა ერთმანეთს რომ ჩუქნის დერეფანში მისალმებისა 

და გამხნევების ნიშნად. ეს ღიმილი, ალბათ, ერთ-ერთი ყველაზე გულწრფელი 
ემოციაა, რაც კი ჩემი გამოუცდელი ცხოვრების განმავლობაში მინახავს. ეს ის ადგილია, 
რომელიც აუცილებლად უნდა აღმომეჩინა, რომელშიც აუცილებლად უნდა 

მოვსულიყავი. “ალბიონის” ყოველი ალიონი რწმენით იწყება, რწმენით, რომ აქ 
აუცილებლად გელოდებიან.  
 

ალბათ, იმდენი ნათელი სახე არსად მინახავს, რამდენიც “სიკეთისა და ცოდნის” 

სამფლობელოში. და აი, ვიპოვე საბოლოო პასუხი! რას ნიშნავს სკოლა “ალბიონი?” - 

ალბიონი სინათლეს ნიშნავს. 

